
[᭗ 7B]

᭗

ᬫ᭄ᬧᭂᬓ᭄ᬗᭂᬮᬾᬦ᭄ᬢᬶᬗ᭄ᬳᬮ᭄᭞ᬧᬗ᭄ᬮᬡ᭄ᬥᭂᬧ᭄ᬧᬯᬶᬮᬗᬦ᭄᭞ᬲᬓ᭄ᬱᬢ᭄ᬓ᭄ᬬᬧ᭄ᬩᬵᬗᬶᬦ᭄ᬓᬲᬸᬃ᭞ᬮᬶᬬᬗᬾᬢᬦ᭄ᬲᬧᬶᬭᬧᬶᬭ᭟ᬫᬮᬶᬫ᭄ᬩᬄᬲᬮᬶᬂᬢᬸᬦ᭄ᬤᬶᬓᬶᬦ᭄᭞ᬢᬶᬗ᭄ᬓᭂᬩ᭄ᬲᬫᬶᬯᭀᬂᬰᬯᬮ᭄ᬬ᭞ᬧᬳᬸ

ᬫ᭄ᬧᬸᬳᬶᬢᭂᬄᬭᬯᭀᬲᬾ᭞ᬯᬾᬦ᭄ᬢᭂᬦ᭄ᬦᬾᬓᬭᬶᬫᬵᬦ᭄ᬢᬭ᭞ᬜᬵᬢᬂᬫᬓᬶᬭᬗ᭄ᬯᬲ᭄ᬯᬲ᭄᭞ᬫᬧᬶᬢ᭄ᬯᬭᬫᬶᬮᬸᬫᬶᬮᬸ᭞ᬗᬮᬶᬄᬓᬉᬦ᭄ᬢᬸᬗᬦ᭄ᬢᭂᬕᬓ᭄᭟ᬫᬓᬸᬫ᭄ᬧᬸᬮ᭄ᬫᬜᬗᬶᬤ᭄ᬜᬤ᭄᭞ᬧ᭄ᬲᬸ

ᬘᬧᬦ᭄ᬢᬯᬄᬢᬯᬄ᭞ᬗ᭄ᬳᬶᬂᬢ᭄ᬯᬭᬲ᭄ᬓᭂᬦ᭄ᬫᬳᭀᬦᬾᬓ᭄᭞ᬢᭀᬦ᭄ᬤᬾᬦ᭄ᬧᬲ᭄ᬢᬶᬗ᭄ᬕᬮᬦ᭄ᬲᬫ᭄ᬩᬄ᭞ᬳᭀᬃᬢ᭄ᬣᬦᬾᬫᬩ᭄ᬬᬬᬸᬳᬦ᭄᭞ᬭᬶᬂᬲᬂᬫᬯᬾᬂᬭᬵᬢ᭄ᬯᬲ᭄ᬓᬵᬢᬹᬃ᭞ᬲᭀᬮᬳᬾᬫᬭᬋ

ᬫ᭄ᬩᬸᬗᬶᬸᬕᬦ᭄᭟ᬢᬦ᭄ᬤᬸᬫᬤᬾᬗᬫ᭄ᬯᬳᬶᬦ᭄᭞ᬓᬲᬾᬗᬦ᭄ᬳᬦ᭄ᬢᬸᬓ᭄ᬲᬂᬬᭀᬕ᭄ᬬ᭞ᬓᬢᬓᭀᬦᬦ᭄ᬳᬯᬦᬦᬾ᭞ᬦᬾᬓᬋᬫ᭄ᬩᬸᬕ᭄ᬫᬕᭀᬦᬶᬢ᭞ᬘᭂᬦ᭄ᬤᭂᬓ᭄ᬳᬢᬹᬭᬾᬢᬸᬕᬓ᭄᭞ᬧᬸᬋ

[᭘ 8A]

ᬢ᭄ᬩᬸᬓᬓᬓᬸᬮ᭄ᬚᬸᬓ᭄ᬚᬸᬓ᭄᭞ᬗ᭄ᬳᬶᬂᬲᬂᬬᭀᬕ᭄ᬬᬲᬵᬫ᭄ᬧᬸᬦ᭄ᬯᬶᬓᬦ᭄᭟ᬯᬘᬦᬘ᭄ᬧᭂᬂᬢᬦ᭄ᬓᬾᬗᬶᬦ᭄᭞ᬫᬮᬶᬄᬫᬸᬂᬧᬸᬂᬫ᭄ᬭᬭᬯᭀᬲᬦ᭄᭞ᬳᭀᬫᭀᬂᬓᭀᬲᭀᬂᬢᭀᬳᬭᬦᬾ᭞ᬫᬃᬕ᭄ᬕᬶᬭᬶᬂ

ᬲᬚ᭄ᬭᭀᬦᬶᬗ᭄ᬓᬭᬂ᭞ᬬᬦ᭄ᬫᬮᬶᬄᬫᬋᬫ᭄ᬩᬸᬕᬦ᭄᭞ᬗᭂᬗ᭄ᬓᭂᬩᬶᬦ᭄ᬧᬸᬗ᭄ᬕᬯᬦ᭄ᬳᬶᬧᬸᬦ᭄᭞ᬬᭀᬕ᭄ᬬᬓ᭄ᬦᬳᬸᬓᬸᬫ᭄ᬩ᭄ᬲᬃ᭟ᬲᬗ᭄ᬳᬫᬯᬾᬂᬭᬵᬢ᭄ᬗᬲᬸᬗᬶ᭞ᬧᬗᬵᬫ᭄ᬧᬸᬭᬳᬫᬗ᭄ᬓᬶᬦᬦ᭄᭞ᬓᬶ

ᬦᭀᬦ᭄ᬓᭀᬦ᭄ᬲᬵᬫ᭄ᬧᬸᬦ᭄ᬩᬸᬤᬮᬾ᭞ᬓᬲᬭᬸᬦᬾᬲᬵᬫ᭄ᬧᬸᬦ᭄ᬩᬸᬤᬮ᭄᭞ᬓᬤᬸᬂᬦᬾᬯᬸᬲ᭄ᬓᬘᬶᬃᬬ᭄ᬬᬦ᭄᭞ᬫᭂᬜ᭄ᬘᬩ᭄ᬦᬤᬓ᭄ᬗᬮᬶᬄᬳᬶᬫ᭄ᬩᬸᬄ᭞ᬤᬤᬶᬧᬋᬫ᭄ᬩᬸᬕ᭄ᬤᬤᬓᬦ᭄᭟ᬓᬾᬯᬮᬳ

ᬗ᭄ᬕᭀᬦ᭄ᬜᭂᬳᭂᬕᬶᬦ᭄᭞ᬧᬂᬲᬭᬸᬦᬾᬓᬘᬶᬃᬬ᭄ᬬᬦ᭄᭞ᬫᬧᬕᬸᬫ᭄ᬦᬸᬦᬲ᭄ᬗ᭄ᬕᬾᬦ᭄ᬳᬗ᭄ᬕᬾᬦᬦᬦ᭄᭞ᬧᬮ᭄ᬬᬸᬦᬶᬦ᭄ᬳᬓ᭄ᬭᭀᬲᭀᬓᬦ᭄᭞ᬢ᭄ᬯᬄᬧᬳᬾᬓᬦ᭄ᬲᬂᬯᬷᬓᬦ᭄᭞ᬗ᭄ᬕᬳᬾᬦᬂᬳ

